
Shivakshetreshu Sundarakrita Shivastutayah

ಶಿವಕ್ಷೇತ್ರೇಷು ಸುಂದರಕೃತಾ ಶಿವಸ್ತುತಯಃ

(ಶಿವರಹಸ್ಯಾಂತರ್ಗತೇ ಸದಾಶಿವಾಖ್ಯೇ)
ಸುಂದರಃ ಉವಾಚ .

(ಕಮಲಾಲಯೇ ಪಂಚಲಿಂಗಾನಿ)

ಆನಂದೇಶ ಸುನಂದಿತ ತ್ರಿಭುವನೇ ಮಂದಾರವೃಂದಾನತ
ಪಾದಾಬ್ಜೋತ್ಥಮರಂದಸುಂದರಮಹಾನಂದಾಂಬುವೀಚೀಸ್ಥಿತಃ .
ಮಚ್ಚಿತ್ತಾಖ್ಯಮಿಲಿಂದ ಏವ ನಿತರಾಂ ಪಾತುಂ ತವಾದ್ಯಾದರಾ-
ನ್ನಿಂದನ್ನರ್ಥಚತುಷ್ಟಯಂ ಕಲಯತೇ ಪುಣ್ಯೇಂದಿರಾಯಾಃ ಪುರೇ .. 5..

ಸಿದ್ಧೇಶ ಸಿದ್ಧನಿಗಮೋತ್ತಮಮೌಲಿವಾಚಾ
ಮೋಚಾಸದೃಕ್ಷವಚಸಾ ತ್ವಯಿ ವಿದ್ಧಿ ಭಾವಂ .

ಮುಗ್ಧೇಂದುಸಿದ್ಧಸುಲಲಾಮನಿಜಾಕ್ಷಸೋಮ
ಮಾಮದ್ಯ ಪಾಹಿ ಭವಸಿಸಿದ್ಧಿಕರೋ ಮಹೇಶ .. 7..

ಅಚಲಾಧಿಪರಾಜಕನ್ಯಾ(ಯಕಾ)
ಕುಚಲೀಲಾಯಿತವಕ್ಷಸಾ ವಿಶಾಲ .

ನಿಟಿಲಾನಲದಗ್ಧಪುಷ್ಪಬಾಣ
ಅಚಲೇಶಾನ ನಮಾಮಿ ತೇ ಪದಾಬ್ಜಂ .. 9..

ಅಹಿಕಟಕಾತಿ ಪಾದ ದೇವ ಮೌಲಿಕೋಟೀ
ವಿಲಸದ್ಗಾಂಗಜಟೋರುಜೂಟ ಪಾಹಿ .

ನಟನೇನ ನಿಮಗ್ನ ಭೂತಲ
ಕರಟಿತ್ವಕ್ಕೃತಚೇಲ ಹಾಟಕೇಶ ಪಾಹಿ .. 11..

ಚಂದ್ರಾಪೀಡಕಚೋರುಮೌಲಿಮಣಿಭಾ(ಸಂದೀಪ್ತಜೂಟಾಂತರ-

ಪ್ರೋದ್ಯದ್) ಗಾಂಗತರಂಗಸಂಭವಲಸದ್ರಕ್ತೋರುಸದ್ಧಲ್ಲಕ .

ತತ್ರತ್ಯೋರುಸಮೀರಲೋಲಿತಮಹಾಗಂಧಾನುಬಂಧೋದ್ಯತ-
ದಿಗ್ವಕ್ತ್ರಾಣಿ ಪರಾಗಿತಾನಿ ಹಿ ವಿಭೋ ಪಾಪಾಪಹಂತೄಣಿ ತೇ .. 13..

ತ್ವಂ ಶಂಭುಃ ಕಾಲ್ಮಲೀಕಿಃ ಶ್ರುತಿ ಗದಿತಯಶಾ ಬಿಲ್ಮಿನೀಬಿಲ್ವಪೂಜ್ಯೋ
ವಲ್ಮೀಕೋರುಸುಮಧ್ಯಸಂಸ್ಥಿತ ಮಹಾಲಿಂಗತ್ವದ(ಸಮ)ದ್ರಾಕ್ಷಿಷಂ .

ಧನ್ಯಸ್ತೇನ ಸುರಾದಿಮಾನ್ಯಪದವೀಂ ಪ್ರಾಪ್ತಾಂ ಚ ಮನ್ಯೇ ವಿಭೋ

ಕೋ ವಾಽನ್ಯೋ ಹಿ ಸಮುದ್ದಿಧೀರ್ಷುರಿಹ ಮಾಂ ಸಂಸಾರಸಂತಾರಣೇ
(ಕೋಽನ್ಯೋ ಮಾಂ ಸಮುಜೀರ್ಷುರೇವ ಭಗವನ್ಸಂಸಾರಸಂತಾರಣೇ) .. 14..
ಭವ ಭೂತಪತೇ ಭವೋದ್ಭವಾದ್ಯ
ವಿಭವಂ ಭಾವುಕಮೇವ ತೇಽನುಭವಂ .

ಭವಸಂತರಣಾಯ ಶಂಭವೇ
ಹರ ಭರ್ಗಾಮಲ ಭೀಮ ಭವ್ಯ ಪಾಹಿ .. 15..

ಭರ್ಗಾನಂಗವಿಲೋಪಿಲೋಚನ ವಿಭೋ ಗಂಗಾವತಂಸೋಜ್ಜ್ವಲ-

ಜ್ಜ್ವಾಲಾಕ್ಷಾತುಲ ಜಾಲಕೀಲಿತಪುರಂ ಸಂಕೀಲಿತಂ ತೇ ಕ್ಷಣಾತ್ .

ಘೂರ್ಣಂತೀ ತ್ರಿದಶೋರುಘೋರಪಟಲೀಭೂರ್ಣಿಃ ದೃಶಾ ತೇ ವಿಭೋ
ಸಂಪೂರ್ಣಂ ಪುನರೇವ ತೇ ಹರ ವಿಭೋಽಪರ್ಣಾಪತೇ ಪಾಹಿ ಮಾಂ .. 16..

ಗಂಗಾತುಂಗತರಂಗ(ಸಂಗ)ಸುಮಹಾಮೌಲೇ ಕುರಂಗಾಂಕಧೃಕ್
ಮಾತಂಗತ್ವಗಲಂಕೃತಾಂಗ ಭುಜಗಾಭೋಗಾಂಗಸಂಗ ಪ್ರಭೋ .

ಉಕ್ಷಾಂಗಸ್ಥಿತ ದಿವ್ಯಭಸ್ಮಲಸಿತ ಗಂಗಾತರಂಗೋಲ್ಲಸ-

ತ್ತ್ಯಾಗಾಧೀಶಮಹೋಽಗಜಾಮುಖಕೃಪಾಪಾಂಗಂ ಭಜೇ ಶಂಕರಂ .. 35..

ಮಾತಂಗಾನಂಗಭಂಗಂ ಮುರರಿಪುಹೃದಯಾನಂದಸಂದೋಹದಂ ತಂ .

ಕುಂದೇಂದುದ್ಯುತಿರಂಜಿತಂ ಹೃದಿ ಭಜೇ ತ್ಯಾಗಾಧಿಪಂ ಶಂಕರಂ .. 36..

ಮದ್ಭಾಗಧೇಯ ನಗಜಾರ್ಧಕೃತಾಂಗಸಂಗ
ಸಾರಂಗರಂಜಿತಕರಂ ವರಲಿಂಗಸಂಗ .

ಹೇ ನೀಲಕಂಠ ಹೃದಯೇ ತವ ಪದ್ಮಪಾದಂ
ಉಲ್ಲಾಸತಾಂ ಹಿ ಭಗವನ್ ಹರ ತ್ಯಾಗರಾಜ .. 37..

.. ಇತಿ ಶಿವರಹಸ್ಯಾಂತರ್ಗತೇ ಶಿವಕ್ಷೇತ್ರೇಷು ಸುಂದರಕೃತಾ ಶಿವಸ್ತುತಯಃ
ಸಂಪೂರ್ಣಾಃ ..
- .. ಶ್ರೀಶಿವರಹಸ್ಯಂ . ಸದಾಶಿವಾಖ್ಯಃ ನವಮಾಂಶಃ . ಅಧ್ಯಾಯಃ 23

ಮಹೇಶ್ವರಪ್ರಸಾದಃ .ವಾವೃತ್ತಶ್ಲೋಕಾಃ ..
- .. shrIshivarahasyam . sadAshivAkhyaH navamAMshaH . adhyAyaH 23

maheshvaraprasAdaH . vAvRRittashlokAH ..

Notes:

Sundara ಸುಂದರ; one of the sixty-three Nāyanāra-s, after being born in Pṛthvīloka

ಪೃಥ್ವೀಲೋಕ, worships and eulogizes Śiva ಶಿವ at the several Śivakṣetra ಶಿವಕ್ಷೇತ್ರ
that had been enlisted for him to be at by Śiva ಶಿವ in order to be able to experience

Śiva Sānnidhya ಶಿವ ಸಾನ್ನಿಧ್ಯ. Among these, at Kamalālaya ಕಮಲಾಲಯ, he prays at

the Pañcaliṅgāniಪಂಚಲಿಂಗಾನಿ; viz. Ānandeśaಆನಂದೇಶ, Siddheśaಸಿದ್ಧೇಶ, Acaleśa

ಅಚಲೇಶ, Hāṭakeśaಹಾಟಕೇಶ andValmīkeśaವಲ್ಮೀಕೇಶ. He also eulogizesMaheśvara

ಮಹೇಶ್ವರ stationed to the right of Valmīkeśaವಲ್ಮೀಕೇಶ.
Proofread by Ruma Dewan

Shivakshetreshu Sundarakrita Shivastutayah

pdf was typeset on July 14, 2024

Please send corrections to sanskrit@cheerful.com

shivakShetreShusundarakRRitAshivastutayaH.pdf 3


	Document Information
	Document Text
	Document Credits

